
Udalaren esanetan, "19 puntutan egin behar dira konponketak".

Zuberoako ikastolen aldeko 
otarrak San Tomas eskuratu 
zitezkeen, Nafartarrak taldeak 
frontoian  jarritako postuan. 
Bertatik pasatzerik izan ez 
zenutenok, NOAUA! Kultur 
Elkartearen egoitzan jaso ahal 
izango dituzue datozen egu-
netan (Bordaberri 3 kalea Z/G 
helbidean). 

Zuberoako         
ikastolen aldeko 
otarrak

Urte amaierako 
osoko bilkura, 
ostegun honetan

Abenduaren 18an Mikel Laboa 
plazatik Aginagara mugituko 
dute garbigune mugikorra. 
Hilaren 25aren bueltan Zu-
bietara, hilaren 1aren bueltan 
Txokoaldera eta hilaren 8an 
Santuenera lekuz aldatuko 
dute. Horrez gain, abendua-
ren 21ean eta urtarrilaren 4an 
egokituko da errefus bilketa.

Garbigune 
mugikorra, 
urtarrilera arte 

Hurrengo bi asteotan web 
orrialdea elikatzen segiko 
dugun arren, ez da aldizkari-
rik izango. 2026ko lehen al-
dizkaria urtarrilaren 9an ar-
gitaratuko dugu. Ordurako 
oharrik baduzue, hilaren 2a 
baino lehen helarazi dezake-
zue bideotatik: erredakzioa@
noaua.eus / 943 360 321.

Hurrengo NOAUA! 
aldizkaria, 
urtarrilaren 9an

Ostegun honetan, abenduaren 
18an, egingo dute udalbatza-
ren urteko azken osoko bilku-
ra.  Arratsaldeko 18:00etan 
hasiko da bilkura, udaletxeko 
aretoan. 

Plenoak emandakoaren be-
rri hurrengo astekarian eman-
go dugu, urtarrilaren 9ko al-
dizkarian.

Txokoaldeko Altzonazko zubia 
konpontzeko ekainaren 2an 
abiaturiko lanak tarteko, kalte-
tua dagoen erriberako bidea 
konpontzen hasi da Udala. Izan 
ere, auzo horretarako sarbide 
nagusia bilakatu da bide hori 
eta "kamioien joan-etorriak 
tarteko, azken asteotan nabar-
men kaskartu da", Udaletik 
aditzera eman dutenez. 

Udalak zenbatutakoen ara-
bera, "19 puntutan egin behar 
dira konponketak. Horietatik 
lau konpondu ditu udalak 

behin-behinean, beharra larria 
zela iritzita". Txokoaldeko zu-
biko berritze lanak amaitu on-
doren, "abiatu asmo ditu uda-
lak behin betiko konponketak. 
ETS Euskal Trenbide Sareak 
udalari jakinarazi dionez, zubia 
abenduaren 19an irekitzea au-
rreikusten du, lanak amaitu 
gabe izango bada ere: seinalez-
tapenak jarri eta margotzea 
faltako da, besteak beste. Zir-
kulaziorako irekita izango bada 
ere, beraz, kontuz igarotzea 
aholkatzen da".

Zuloak estaltzen, erriberako bidean

Unai Gaztelumendiren komiki-tira, TOKIKOMeko hainbat hedabideren eskutik.

ALAZNE ARRUTI

IRITZIA

U rtea amaitzear den 
honetan, badirudi 
iragandako sasoiari 

erreparatzera behartuak 
gaudela. Presio soziala izango 
da agian, baina inertziaz bada 
ere, askotan jardun dut ariketa 
horretan. Eta ez dakit  munduratu 
nintzeneko kontagailuan bi 
zifretatik lehengoarekin, hiru 
zenbakira jauzi egitera noalako 
ote den, baina azken urtean 
mugimendu edo aldaketa ugari 
nabaritu ditut inguruan. 

Kuadrillako lehen haurrak 
jaio dira eta gurasotasunaren 
olatuak oin puntak busti dizki-
gula dirudi. Independizatu 
ezinean ibili ostean, pisu par-
tekatu zein gurasoenetik hipo-
teketara jauzian dabiltza zenbait. 
Eta jada etxe berri horien inau-
gurazioetarako opari berezirik 
ez zaigu otutzen ari. Ezkontzen 
sasoiari ere ekingo diogu dato-
rren urtean, horrek suposatzen 
duen gainerako ospakizun zein 
logistika labirinto guztiekin. 

Zenbait ere, orain arteko bi-
kote harremana eten eta oste-
ra bakarrik bizitzen ikasten ari 
den honetan, ausartu da nora-
bidearen kontra sentitzen ari 
dela partekatzera. Ez da harri-
tzekoa, broma artean, elkar 
ikusteko hitzorduei errespetua 
hartzen hasi garela esatea el-
karri, beste albiste lehertzaile-
rik entzutearen urduritasuna 
nabaria baita giroan. Bitxia 
bezain ohikoa den pasabide 
bat zeharkatzen hasi garenaren 
sentsazioa dut dena den.

Eskerrak, behintzat, egune-
rokotasunak eta heldutasunak 
elkarrengandik aldentzera bi-
dali nahi gaituztela dirudien 
arren,  elkarrenganako zubiak 
mantentzeko ahalegina egiten 
ari garen, dena den. Batzuetan 
arinago, besteetan estropezuka, 
baina elkarrekin topo egiteko 
une eta forma berriak bilatzen 
ari garela baitirudi. Eta horrek 
ere badu edertasuna, aniztasu-
nean.

Kuadrillaz kanpoko zirku-
luetan ere, nabarmentzen 
dira batzuetan kontraste 
hauek. Eta datozen egunetan, 
are eta nabarmenagoa izan 
liteke. Beraz adi, hartu arna-
sa,  saihestu betekadak eta 
eutsi sasoiari. Izan ere, Ga-
bonek ere badute lehergailuen 
gisan inguruan dardarizoak 
sortzeko gaitasuna. Batzuetan, 
zaurituak izateaz gain, bes-
teetan, kate-erreakzioari era-
gin edota hura martxan jarri 
izanaren errudunetako bat 

ere izan gaitezke, norbera 
salbu mantentzeko asmotan.

Familia handi bateko kide 
gisara, sinpletasuna aldarri-
katzeko beharra izan dut az-
ken urteetan. Batzuetan el-
karrekin biltzeko aitzakiak 
behar izaten ditugu, baina 
tristea litzateke, aukera hau 
ingurua estutu eta itotzeko 
baliatzea. Formula magikorik 
ez dagoen arren, saia gaitezen 
egunerokoan bilatzen dihar-
dugun oreka begi bistatik ez 
galtzen. 

Zaindu dezagun gure burua, 
ingurua zaindu nahi genukeen 
beste. Eta bai eta alderantziz 
ere.

Kontrasteak eta gabonak

"ZAINDU DEZAGUN 
GURE BURUA, 
INGURUA ZAINDU 
NAHI GENUKEEN 
BESTE"

"Formula magikorik ez dagoen arren, saia gaitezen egunerokoan bilatzen 
dihardugun oreka begi bistatik ez galtzen".

Sare, Bilboko 
mobilizaziora begira

Urte amaierarekin batera, 
urtarrileko manifestaziora 
begira da jada Usurbilgo Sare. 
Urteroko Bilboko mobilizazio 
nazionala hilaren 10ean egin-
go da. Arratsaldeko 17:00etan 
abiatuko da La Casillatik, “ezin 
da gehiago luzatu. Konpon-
bidea. Bakea. Elkarbizitza” 
aldarripean. Beste urte batez, 
“berriz eskatuko dugu espetxe 
politika arrunta presoentzat, 
bai eta iheslarien eta depor-
tatuen itzulera ere”. Sarek 
zehazturikoaren arabera, “Eus-
kal Herriko kartzeletan 123 
preso daude eta beste 3 Fran-
tziako espetxeetan. Preso ho-
rietatik 63 espetxeko bigarren 
graduan daude oraindik, zi-
gorraren erdia bete badute 
ere, legearen arabera hiruga-
rren gradura pasatzeko behar 
den zigor zatia, alegia”.

Autobus zerbitzua
Ohi bezala, Bizkaiko hiribu-
rura joan-etorria egiteko au-
tobus zerbitzua antolatuko 
du Usurbilgo Sarek. Aurrez 
eman beharko da izena, ohi-
ko tabernetan. Manifestazio 
horren aurretik, abenduko 
azken ostiraleko mobilizazioa 
legoke, egitekotan hilaren 
26an 20:00etan Mikel Laboa 
plazan egingo dute. Oraindik, 
ordea, ez dute ofizialki deitu. 

Hitzaldia Potxoenean
Horren aurretik, ordea, Arro-
bitxulo elkargunekoen topa-
keten baitan, Harrera talde-
koen "etxerako bidean, elkar-
tasuna eta babesa"  hitzaldia 
programatu dute hilaren 23an 
17:00etan Potxoenean.

Urte berria hastearekin bat, 
jarduera berriren bat hasteko 
asmoa berpizten zaigu maiz 
askotan. "Ba guk, adin guztie-
tarako eta era atsegin eta erra-
zean egin daitekeen bat pro-
posatzen dizuegu: Zatozte 
abestera!",  Usurbilgo Kantu 
Taldeak aditzera eman duenez.  
"Euskal abestien bidez euskal 
kultura eta euskara sustatzea-
rekin batera, ondo pasako 
duzue talde-giro ederrean. 
Atzoko kantak gogoratu, be-
rreskuratu eta gaurkoak ikasiz 
tarte ederrak pasako dituzue, 
ziur!".

 
Entseguak, astelehenetan
Astelehenero, arratsaldeko 
18:00etan, Agerialdeko ikas-
tetxean biltzen dira. "Ordu-
beteko kantu-saioak egiten 
ditugu, Jaione Eskudero gida-
ri dugula", Kantu Taldekoek 
jakinarazi dutenez. 2026. ur-
teko lehen hitzordua urtarri-

laren 12an izango da, arratsal-
deko 18:00etan.

Urteko lehen jira, urtarrilaren 31n
Hilero, berriz, kantu-jira egi-
ten dute. "Gure taldekoa izan 
edo ez, gogoratu kantu-jira 
herritar orori irekia dela. Hu-
rrengoa urtarrilaren 31n izan-
go da. Eguerdiko 12:00etan 
hitzordua dugu Mikel Laboa 
plazan". Hortxe Usurbilgo 
Kantu Taldearen gonbitea: 
"gazte, heldu edo zahar, ani-
matu eta ez ahaztu abesten 
duen herria ez dela inoiz hilko!".

"Atzoko kantak gogoratu, berreskuratu eta gaurkoak ikasiz tarte ederrak 
pasako dituzue, ziur", diote Kantu Taldeko kideek. 

"Zatozte gurekin 
abestera!"
Usurbilgo Kantu Taldearen hurrengo urtea hamazazpigarrena 
izango da. Astelehenero ordubeteko saioak egiten dituzte 
Agerialdeko ikastetxean. 

"GURE TALDEKOA 
IZAN EDO EZ, 
GOGORATU         
KANTU-JIRA 
HERRITAR ORORI 
IREKIA DELA"

Panpa-lezka kentzeko deialdi berri bat
Joan den azaroan Foru Aldundiaren eskutik jasotako forma-
kuntza saioaren ondoren, panpa-lezka kentzeko deialdi berri 
bat egin du Anerreka Ingurumen Elkarteak. "Gogoratu, hosto 
ertz zorrotzak dauzkala panpa-lezkak, eta eskuak babesteko 
gomendarria dela eskularruak ekartzea", Anerrekakoek azpi-
marratu dutenez. Abenduaren 23an asteartea, Ugartondoko 
konposta-gunearen alboan batuko dira, goizeko 10:00etan.

Anerrekakoen ekimenez, formakuntza saio bat antolatu zen azaroan.

Saretzeko deia egin du tek-
nologiaren erabilera egokia 
sustatzen duen Altxa burua! 
Usurbil taldeak. Horretara-
ko zabaldu dute Telegram 
kanala eta bertara batzeko 
gonbita egin dute. “Pantai-
len erabilerak kezkatzen al 
zaitu? Beste familien/herri-
tarren esperientziak ezagu-
tu nahi al dituzu? Gai ezber-
dinei buruz taldean haus-
nartu eta irtenbideak bilatu 
nahi al dituzu? Usurbilgo 
egoera zein den ezagutu nahi 
al duzu?”, Telegram kanalean 
hainbat erantzun jaso ahal 
izango dira. 

Telegrameko helbidea
Esteka honen bidez barne-
ratu zaitezkete taldekoen 
Telegramera: https://t.me/+-
XA5CDhDdSp01NjVk

Altxa burua, 
Telegram-en

Badatoz Mari Domingi eta 
Olentzero gure artera. Aben-
duaren 24an iritsiko dira, ka-
lejiran. Gogoan izan bestalde, 
gaztetxoen gutunak biltzeko 
postontziak jarriak daudela 
ohiko tokietan.

17:30ean abiatuko dira Ka-
lezarko Egurtzegi paretik eta 
handik, ibilbide hau osatuko 
dute: Kalezar, Aliprox ondoko 
biribilgunea, Mikel Laboa pla-
za, Dema plaza. “Olentzero eta 
Mari Domingi etorriko dira 
Galtzagorriek bihurrikeriaren 
bat egingo dute Mikel Laboa 
plazan eta ondoren, dema pla-
zan nahi duenak Olentzero eta 
Mari Domingirekin argazkia 
ateratzeko aukera izango du”, 
iragarri dute antolatzaileek. 
Prestaketa lanetan aritu dira 
lankidetzan Udala, hainbat 
herritar eta eragile.

Olentzero eta Mari 
Domingiren etorrera

ARITZ LASARTE 
"Ondo maite duen magaletik 
munduaren zabalera zurekin 
joan nahi dugun besarkada 
gara". Hala dio, udazken ho-
netatik Oiardo kiroldegiko 
horma-irudi koloretsu eta 
ederreko mezuak. "Horma 
irudia begiratzen duenak agian 
ez du ezer ulertuko. Asmoa ez 
da ezer ulertzea. Baina begira 
geratu dena hormaren mundu 
horretan barneratzen joan 
daiteke", Goretti Aranburu 
Epeldek aipatu digunez. Ta-
Puntuko kideak josi du irudi 
hori, Bizipoza elkartekoen 
enkarguz. Elkarteen bilgune 
den mugimendu horretako 
boluntarioei eskertza adieraz-
pena izan da, "besarkada bat". 

Horrekin batera, kide bakoi-
tzari gutun bana helarazi zaio, 
mural zati baten lamina es-
kaintzeaz gain.

Horma-irudiaren sorkuntza 
prozesua bizipoza.eus atarian 
elkarteak zintzilikaturiko bi-
deoan ikus dezakezue. Bertan, 
aurpegi ezagun bat baino 
gehiago aurkituko duzue. Izan 
ere, auzolanean sortu zuten, 

Bizipoza barruko elkarte hain-
batetan diren usurbildarrek. 
Goiko argazkian dituzue. 

Hormara begiratuz gero, "bi 
beso handi daude bihotz han-
di batekin. Nola dago ingura-
tua? Elkarteek egindako beraien 
lanarekin", kide usurbildarre-
kin. NOAUA!rekin hitz egiteko 
tartea eskaini digute. Hiru 
elkarteetako kideak dira. Ba-

tetik, Inar eta bere guraso, 
Ainara Oliden eta Josu Arri-
llaga. Aspanogi Gipuzkoako 
Haur Minbizidunen Familien 
Elkarteko kideak dira. Bestetik, 
Nora eta bere guraso Maitane 
Zinkunegi eta Ramon Kamino, 
Naizen Adingabe Transexua-
len Familien Elkarteko kideak 
dira. Haiekin batera, Nerea 
Goizueta eta Amaia Ullate 
ikuspegi feminista eta eralda-
tzaile batetik minbiziari bu-
ruzko dibulgazioa, formazioa 
eta akonpainamendua eskain-
tzen duen elkartekoak. Ta-
Puntuko Gorettirekin batera, 
Malen Aierbe Zubeldia, Bizi-
poza elkarteko sare sozialen 
kudeatzailea.

"Asko elkar laguntzen gara"
Bide ezberdinetatik heldu 
dira edo ziren bere garaian 
Bizipoza elkartera. Bizipoza 
"izaera bereziko gaiak lantzen 
dituzten eta haur eta familien 
ongizatea helburu duten el-
karteei laguntza afektiboa eta 
materiala eskaintzea du xede 
eta haien baloreak gizartera-
tzea auzolanetik eta euskaraz. 
Izan ere, "deneriko herritar, 
talde eta erakundeek osatu-
riko bolondres-sarea osatzea" 
du helburu, "gizartegintzaren 
poza bizitzeko". Lerrootan 
mintzagai dugun boluntario-
tza kanpaina abiarazi du as-
teotan eta horren harira bildu 
da hedabide honekin, aipa-
turiko herritar taldea. 

Esan bezala, une eta bide 
ezberdinetatik heldu dira 
usurbildarrok Bizipozaren 
baitako elkarteetara. Inarri 
2017an minbizia diagnosti-
katu zioten eta ordutik, As-
panogiko kidea da bere gu-
rasoekin batera. "Helburua 
gaixo dagoen haurra eta fa-
milia laguntzea da", azaldu 
digu bere ama eta elkarteko 
zuzendaritzako kide Ainarak. 
Arreta psikologikoa, sentsi-
bilizazioa edota bestelakoan 
ez dauden baliabideak es-
kaintzen dihardute. "Elkarte 
guztien antzera, sortzen dira 
hutsuneak daudelako. Idea-
lena elkarteen beharrik ez 

Kiroldegiko horma-irudia auzolanean sortu duten Bizipozako kideak.

"Bizipozak 
txikitasunetik zerbait 
handia egiten du"
Azkenaldian Oiardo kiroldegi paretik igaro bazarete, horma-irudi bat ikusiko zenuten. Bertaratu, 
gerturatu eta begira jarri, datozen lerrook irakurritakoan. Halaxe gomendatu digute segidan datozen 
lagunen lekukotzek. Bizipozako kideak dira. Auzolanean sortu dute horma-irudi koloretsu eta bizia, 
Bizipozaren baitan bilduak dauden askotariko elkarteetako boluntarioen lana eskertu eta txalotzeko.

"BI BESO HANDI 
DAUDE BIHOTZ 
HANDI BATEKIN, 
ELKARTEEN LANAK 
INGURATUA"
GORETTI ARANBURU EPELDE

"BEGIRA GERATU 
DENA, HORMAREN 
MUNDU HORRETAN 
BARNERATZEN 
JOAN DAITEKE"
GORETTI ARANBURU EPELDE

egotea litzateke, baina tama-
lez, beharrezkoak dira. Bizi-
poza denon erakusleiho bat 
da". Lotune argia dago bere 
baitako elkarteen artean; "Bi-
zipozak txikitasunetik zerbait 
handia egitea lortzen du".

"Bizitzak elkartzen gaitu"
Naizen elkartera heldu ziren 
duela bost urte, pandemia 
garaian Nora, Maitane eta 
Ramon. "Orduan askatu zuen", 
horrela deskribatu du Noraren 
ama Maitanek alabak bizi 
zuena partekatu zuen unea. 
Halere, argi adierazi digu; 
"ikusten zitzaion". Naizen 
elkartera jotzea benetan la-
gungarria izan zaiela adiera-
zi digute. "Oso gustura gaude. 
Bertan elkartzen gara, par-
tekatzen ditugu zalantzak, 
arazoak. Asko elkar laguntzen 
gara". Argi adierazi digutenez, 
halakoetan sor daitekeen 
bakardade sentimendua era-
bat hausten du Naizen elkar-
teak eskainitako bilguneak; 
"bideak irekitzen dizkigu". 
Izan ere, prozesu betean dira. 
Bide horretan, aipatu digu-
tenez, "Nora oso indartsua 
da eta berak erakusten digu 
bidea".  

Antzeko bizipenak parte-
katu dituzte baita hedabide 
honekin Nerea eta Amaia 
iñurriek ere. Aurten Usurbi-
len bertan egoitza fisikoa 
zabalik duen Iñurri elkarteko 
kideak dira. Minbiziak elkar-
tu zituen, baina Ullatek be-
rehala nabarmendu nahi izan 
duen moduan, "bizitzak el-
kartzen gaitu gehiago, horren 
bueltan sortzen den sareak". 
Sarearen garrantzia; "diag-
nosia jasotzean askotan uste 
duzu bakarrik zaudela, baina 
ez gaude bakarrik". Ildo be-
retik mintzatu da Nerea ere. 

"Zure antzeko bizipenak di-
tuen pertsonekin ulertzen 
zara ondoen. Hor sortzen 
den lotura eskaintzen du 
Iñurrik". Minbizia dutenen 
eta haien inguruan arreta 
jartzen dutela nabarmendu 
dute; "zer garrantzitsua den, 
gure ingurua zaintzea gu 
zaintzeko". Askotariko pro-
fesionalen sarea sortu dute 
eta iñurritegia izugarri hazten 
ari zaie. Bizkaian jada anto-
laketa propioa osatzekotan 
dira, baina Euskal Herri luze 
zabaleko nahiz Galiza, Madril 
edo Kataluniako kideak di-
tuzte sare horretan. "Iñurrik 
lotzen nau duen filosofiaga-

tik. Emakume gisa askoz 
ulertuagoa, aintzat hartua 
sentitzen naiz", azpimarratu 
digu Goizuetak. 

Izan ere, "gune seguruak 
dira elkarteok, elkar ulertzea" 
ematen da, jatorria, adina... 
edozein izanda ere bilgune 
bakoitzaren baitan nahiz era-
gileon artean ere. Hain zuzen, 
"bizipen bera dugu amanko-
munean". Amaiak gaineratu 
duenez, "ardatz batetik gu 
gara ateratzen garen hari ho-
riek, baina denok gaude hel-
duta Bizipozan". 

Elkarte bateko kide izan gabe 
ere bai. Malen ari da Bizipo-
zak egiten duen lanketa sarean 

ikusarazten. "Ezgaitasun bat 
dut, konektatzen dut ertzetan 
dauden errealitate horiekin". 
Horietaz jabetu gaitezen ari 
da lanean. Errealitateok "er-
digunera ekarri behar dira eta 
balioan jarri behar da elkarte 
bakoitzeko boluntarioak egi-
ten ari diren lana", Bizipoza-
ren asteotako kanpaina egiten 
ari den moduan. Elkarteekin 
berezko loturarik izan gabe 
"ezeren truke" ari direnak 
goraipatu nahi izan ditu Ai-
narak.  Boluntariotzan heztea 
garrantzitsua iruditzen zaio. 
"Ez du zertan zuregana ger-
turatu beharrik arazo edo gai 
batek zure aletxoa jartzeko", 
gaineratu du Amaiak. Biziki 
hunkituta eskertu nahi izan 
dute iñurriek Usurbilgo jaial-
dian, egun osoz boluntarioek, 
bereziki gazteek eginiko aha-
legina. "Herria oso ondo por-
tatu zen", goraipatu du Nereak.

Sarea hazten doa, askotari-
ko errealitateak azaleratzen 
doazen heinean.

"BIZITZAK 
ELKARTZEN GAITU 
GEHIAGO, HORREN 
BUELTAN SORTZEN 
DEN SAREAK"
AMAIA ULLATE

"BALIOAN JARRI 
BEHAR DA 
BOLUNTARIOAK 
EGITEN ARI DIREN 
LANA"
MALEN AIERBE ZUBELDIA

Heriotza hizpide izandako azaroko Bizipoza jardunaldia horma-irudiaren ondoan aurkeztu zuten antolatzaileek.

Elkarteotako boluntariotzatik 
bideraturiko lanketaren bidez, 
gizartea eraldatzen ote goazen, 
hala bada ze abiaduran, neu-
rrian ari den galdetu diegu 
lerrootako elkarrizketatuei. 
Laburbilduz, "bai, baina..." 
erantzun digute. Maitanek eta 
Ramonek 2026an espero dute, 
Donostiara lekuz aldatzea 
beharrezko bidelagunak di-
tuzten profesionalen sarea, 
orain arteko erreferentzia gu-
nea Barakaldoko Gurutzeta 
ospitalea izan baitute. "Hara 
joan behar da eta egun osoa 
galtzen da". Hurbiltasunak 
denbora eta gastuak aurrezten 
lagunduko die. Bada, ordea, 
oraindik mantsoago doan 
beste eraldaketa bat; pentsa-

moldearena. "Era askotako 
errealitateak daude. Hainbat 
etxeetan gurasoetako batek 
ez du onartzen, besteak bai 
eta gatazkak izaten dira. Lan-
keta handia dago egiteke orain-
dik", adierazi digu Ramonek. 

Hitz horiekin erabat bat da-
toz Iñurriko kideak ere. "Gau-

za bera gertatzen da minbi-
ziarekin. Ezkutuan egon dira 
errealitate sozial denak; gure 
kasuan, esaterako, bularrik 
gabeko emakumeak. Horrez 
gain, jendea ez da ausartzen 
zer moduz zauden galdetzera", 
gogorarazi digu Nereak. Gor-
putz guztien edertasuna iku-

sarazten edota profesionalen 
aldetik minbizidun pertsonen 
borondatea aintzakotzat har-
tzen oraindik zer egina bade-
la gogorarazi digute.

Horregatik, dioenez, "egiten 
ari garen lan nabarmenetako 
bat hitz egitea, komunikatzea 
da eta horrekin errealitateok 
gizarteratzea" eta bere esane-
tan, hortik etorriko da aurre-
rabidea; haien kasuan, "iker-
ketak sustatuz zientziaren 
aurrerapena". Izan ere, kezka 
handia agertu digu Nereak 
minbizi kasuen handitzea dela 
eta. "Aurreikuspenak oso bel-
durgarriak dira. Askok izango 
dugun gaixotasuna izango da, 
baina geroz eta gehiago bizi 
ahal izango gara, zientziaren 
aurrerapenari esker". 

Eskertza eta hausnarketarako 
deia
Orrialdeotako lerrook irakurri 
ostean, kiroldegiko horma-iru-
dia berriz ikustera gonbidatu 
gaitu Gorettik, izan ere, "el-
karteon bizipen eta borroka 
guztietan barneratu ahala, 
beste mural bat ikusiko genu-
ke". Ildo beretik mintzatu da 
baita Malen ere. "Norberak 
zertan lagundu dezakeen" 
hausnartzera deitu gaitu. La-
guntza modu asko egon dai-
tezke; haietako bat, iñurrieta-
ko baten eskutik jaso dugu. 
"Iñurrin gure agurtzeko mo-
dua, hitzik gabeko besarkada 
bat izaten da. Zenbat adieraz-
ten duen horrek eta zer ga-
rrantzitsua askotan ondoan 
egote hutsak sentiarazten duen 
babesa", adierazi digu Amaiak. 

Denen artean auzolanean 
sortutako horma-irudiaz harro, 
eskerrak helarazi nahi dizkio-
te "Bizipozari orohar, eginda-
ko lan guztiagatik eta denoi 
babesteko erakutsitako modu 
maitakorragatik". Hormaren 
josketa lanaz arduratu den 
TaPuntuko kidea eskertua dago 
baita Bizipozako elkarteetako 
kideei esperientzia hau bizi-
tzeak ahalbidetu dion ikas-
kuntzagatik. "Haien prestasun, 
indar, gogo, ausardiagatik 
eskerrik asko".

Herrikideek auzolanean sortutako Oiardo kiroldegiko horma-irudia.

"Zer garrantzitsua den 
askotan ondoan egote 
hutsa"
Egungo gizartea eraldatzea dute xede etorkizunean, Bizipozaren baitan diharduten elkarteek. 
Bide horretan bagoaz bai, baina bada zer eginik oraindik, bilguneen bilgune handi horretan 
bateratuak dauden usurbildarrek lerrootan adierazi digutenez. Esker ona baino ez dute 
Bizipozarentzat, jasotako babes eta maitasun osoagatik.

"ESKERRAK 
BIZIPOZARI, DENOK 
BABESTEKO 
ERAKUTSITAKO 
MODU 
MAITAKORRAGATIK"
AINARA OLIDEN

"EGITEN ARI 
GAREN LAN 
NABARMENETAKOA 
ERREALITATEOK 
GIZARTERATZEA 
DA"
NEREA GOIZUETA

ARITZ LASARTE
Norberaren osasun egoeraren 
arabera, prebentzio neurri 
gisa txertatu eta musukoak 
erabiltzea aholkatu du zenbait 
eremuetan. "Maskara gripea-
ren sintomak baditugu era-
bili behar da, edo gaixotasun 
larria izateko arrisku handia 
duten pertsonekin harrema-
netan egongo bagara, horre-
taz gain, pertsona kaltebera 
izanez gero, komeni da mas-
kara erabiltzea gizarte-inte-
rakzioetan eta leku jendetsue-
tara ez joatea". Osasun zer-
bitzuetan ere "maskara kirur-
gikoa erabiltzea indikatuta 
dago pazienteen, laguntzai-
leen eta beste paziente ba-
tzuekin kontaktuan dauden 
profesionalen kasuan, zehaz-
ki birusaren transmisioa erraz-
ten duten lekuetan, hala nola, 
itxarongeletan, korridoreetan 

edo igogailuetan". Horrez 
gain, "eskuak maiz garbitzea 
eta gainazalak garbitzea go-
mendatzen da, hala nola, ateen 
heldulekuak, barandak edo 
igogailuen botoiak, bai eta 
erabilera komuneko espazio 
itxiak maiz aireztatzea ere".

Greban
Abenduaren 9tik 12ra greba-
ra deitu zituzten medikuak, 
Espainiako Gobernuko Osa-
sun Ministerioak aurkezturi-
ko Estatutu Markoaren lege 
aurreproiektuaren kontra eta 
Estatutu propio baten alde, 
estatu mailako deialdiarekin 
bat eginez, Euskadiko Sen-
dagileen Sindikatuak. Elkar-
go horren esanetan, "mobi-
lizazio horiek egoera jasane-
zin bati erantzuten diote: 
herritar guztiek jasotzen 
duten osasun-arretaren kali-

tatean zuzenean eragiten 
duten lan-baldintza duinen 
aldeko borroka dira. Medikuen 
egoera kritikoa da eta osasun 
publikoak bizi duen egoeraren 
isla baino ez da: lan-gainkar-
ga, langile-falta, agenda onar-
tezinak eta profesionalen 
osasuna eta pazienteen se-
gurtasuna arriskuan jartzen 
dituen prekarizazio kezkaga-
rria. Hori dela eta, Elkargoak 
protestekin bat egiten duten 
profesional guztiei beren ba-
besa eskaini nahi die".

Murrizketak
“Beste gabonak lehen maila-
ko arretaren murrizketekin”. 
Urte garai honekin batera, 
ohikoan bilakatu diren mu-
rrizketak itzuli direla salatu 
dute Osasun Publikoaren 
Aldeko Herri Plataformek. 
Izan ere, osasun zerbitzu 

gehienetan ordutegiak mu-
rriztuko direla, hainbat zen-
bait egunez edota jaiegun 
guztiotan itxi egingo dituzte-
la ere ohartarazi dute. Horrez 
gain, “osasun-zentro eta Eten-
gabeko Arreta Gune batzuk 
medikurik gabe arituko dira”. 
Bereziki, familia arloko me-
dikuntzan nahiz pediatrian 
dagoen langile faltak, “lan-kar-
ga handitzea eragiten du, 
arreta-denbora laburtzen du 
eta haien lan prebentibo eta 
komunitarioa mugatzen du”. 
Ondorioz, murrizketa horien-
gatik, “itxaronaldiak are han-
diagoak, ospitaleetako larrial-
di zerbitzu gehiago aseak eta 
arreta-kalitatearen gainbehe-
ra ekarriko dituzte”.

Murrizketa horiek guztiak 
puntualak ez, egiturazkoak 
direla nabarmendu dute ohar 
bidez. “Urtean 5 hilabetez 
aplikatzen dira eta Lehen 
Mailako Arreta, gure osa-
sun-sistemaren oinarrizko 
zutabea, ahultzen dute, kli-
nika pribatu eta aseguruen 
alde eginez”. Horregatik, go-
gorarazi dutenez, “ezin dugu 
osasun sistema publikoaren 
suntsiketa planifikatua nor-
malizatu. Ezta onartu ere, 
urtez urte, Lehen Mailako 
Arreta kaltetzen duten mu-
rrizketak. Arreta-maila honek 
baliabide ekonomiko eta lan-
gile nahikoak behar ditu urte 
osoan zehar bere funtziona-
mendu osoa bermatzeko eta 
osasun duin eta kalitatezkoa 
eskaintzeko”.

Egunotarako mobilizazioak 
deitu dituzte Osakidetzaren 
lurralde osoan. Gipuzkoakoak 
aste hasieran egin zituzten 
Donostian.

Urte garai honekin batera, murrizketak itzuli direla salatu dute Osasun Publikoaren Aldeko Herri Plataformek.

Murrizketak egunotan 
osasun zerbitzuetan
Eusko Jaurlaritzatik jakinarazi dutenez, gehitzen doa gripearen intzidentzia. Azkenaldian ordea, 
intzidentzia iazkoa baino lau aldiz handiagoa izatera iritsi dela jakinarazi dute. Bestalde, 
murrizketak iragarri dituzte egunotan osasun zerbitzuetan.

"EGUNOTAN 
MOBILIZAZIOAK 
DEITU DITUZTE EAE 
MAILAN. ASTE 
HASIERAN EGIN 
ZITUZTEN 
DONOSTIAN"

"ESPAZIO HORRI 
ETEKIN GEHIAGO 
ATERATZEKO 
PROPOSAMENAK 
ADOSTU DITU 
UDALAK"

"Zerbitzu horrek baserritarrei 
aukera emango die euren or-
dez lan egingo duen norbait 
topatzeko gaixotasun edo 
istripu baten ondorioz lane-
rako ezindua badago, oporrak 
hartu ahal izateko edo lan-kar-
ga handiko garaietan ordezko 
edo langile-laguntzaile bat 
edukitzeko. Modu horretara, 
baserriko jardunak etenaldi-
rik ez izatea bermatzen da", 
azaldu dute Usurbilgo Uda-
letik.

Hala, irailean eta urrian bi 
ustiategi izan dira ordezkapen 
zerbitzu honetaz baliatu diren 
erabiltzaileak, Udaletik adi-
tzera eman dutenez; guztira, 
"16 egun bete dira ordezka-
pen-zerbitzuarekin". Zerbitzu 
honi begira, guztira, "1.280 
euroko ekarpena egin du uda-
leko Nekazaritza eta Abel-
tzaintza sailak. Horrez gain, 

baserritarrek ere zati bat or-
daindu dute".

Ustiategi gehiagotara zabaltzeko 
asmoa
Zerbitzu hau hedatzeko as-
motan da Udala. "Datorren 
urteari begira, lehenengo sek-
toreko profesionalei lagun-
tzeko egokia eta interesgarria 
dela baloratuta, zerbitzua 
Usurbilgo ustiategi gehiago-
tara zabalduko da". 

Informazio gehiagorako:
Horretarako, interesdun orok 
bideotatik jaso ditzake xehe-
tasun gehiago edota zerbitzu-
ra gerturatu:
• Behemendi Landa Garape-
neko Elkartea: 943 490 219 / 
behemendi@behemendi.eus 
• Usurbilgo Udala, Nekazari-
tza eta Abeltzaintza saila: 943 
37 19 51.

Irailean eta urrian bi ustiatzaile baliatu dira zerbitzu honetaz.

Ordezkapen 
zerbitzua Usurbilgo 
baserritarrentzat
Ustiategiei zuzenduriko ordezkapen zerbitzua abiarazi du 
Usurbilgo Udalak udazken honetan, Behemendi Landa 
Garapeneko elkartearen bidez.

1998an jarri zuten martxan 
egitasmo hau estreinakoz Na-
farroako zenbait udalek. Or-
dutik lankidetza zabaldu eta 
egun, “Euskal Herri osoko 115 
toki-entitate dira parte hartzen 
dutenak, 200 udaletik gora 
guztira”; aipatu moduan, Usur-
bilgoa dago tartean.

Paperean eskaintza zabala 
biltzen duten arren, edizio 
elektronikoan, katalogoa.eus 
atarian produktu sorta osoa 
kontsulta daiteke. Argitale-
txeetara zuzenean jotzeko 
loturak ditu. “Maiztasunez 
eguneratzen da, eta urtean 
zehar argitaratzen diren pro-
duktuak kontsultatzeko auke-
ra ematen du”. Baliabide ho-
nek 16 urte artekoei zuzendu-
riko euskarazko produktuak 
biltzen ditu, zortzi ataleko 
sailkapenean: aldizkariak, 
musika, liburuak, komikiak, 

informatika, jostailu eta jokoak, 
filmak, eta gurasoentzako ma-
teriala. “Gainera, hainbat pro-
dukturen erreferentzia zeha-
tza ere ematen da: produk-
tuaren izena eta irudia, egilea, 
adin-tartea, argitaletxea, eta 
gutxi gorabeherako prezioa”, 
Udaletik jakinarazi dutenez. 
Euskal Herrian aipatu katalo-
goaren 100.000 aletik gora 
banatzen dituzte.

Egitasmo honen sustatzaileen 
esanetan, katalogoaren bidez 
bultzatu nahi den euskarazko 
produktuen kontsumoak hiz-
kuntza-gaitasuna sendotzen 
du, ohitura linguistikoak sortu, 
identitatea eta motibazioa in-
dartzen ditu, merkatu baten 
existentzia ziurtatzen du, eus-
kararen biziberritzea bermatzen 
laguntzen du edota ereduga-
rritasuna eta erreferenteak 
eskaintzen ditu. 

Usurbilgo Udalak katalogoaren 700 ale banatu ditu.

Euskarazko 
produktuen katalogo 
berria kalean da
Argitalpen honen 700 ale jaso eta banatu ditu Usurbilgo 
Udalak 0-16 urte arteko usurbildarren artean eta 
liburu-dendetan.

Hasteko, eskerrak helarazi 
zizkieten bertara joandakoei. 
"Esanguratsua da guretzat, 
Palestina presente izatea edo-
zein mugimenduren ekintza 
edo jaialdietan. Palestina beti 
presente dago Euskal Herrian". 
Haien bizi ibilbidea partekatu 
zuten Askatasuna plazara 
joandakoekin. 90. hamarkadan 
jaiotakoak izanik, "bonbarda-
keten aurretik, okupatzaileei 
aurre egin behar izan genien 
kalean". Testuinguru horretan, 
sentitutako minaren adieraz-
pena musikatzea erabaki zu-
ten abeslarietako batek, Ah-
medek azaldu zuenez. 

"Kartzela handi batean 
gaude"
Baina bidea ez da batere erra-
za izan. "2005etik itxita dago 

Gaza, lurrez, airez eta itsasoz. 
Kartzela handi batean gaude". 
Hori horrela izanik, ezin mu-
sikagintzan trebatu eskola 
batean eta bere kontutik hasi 
zen ikasten, abestiak sortzen, 
dirua aurreztu eta Egipton 
erositako lehen kitarrarekin. 
Ondo jotzen ikastean, gazatiar 
gehiago aurkitu eta elkarrekin 
taldean abesten hasi ziren. 

Ordutik gaur arte, haien sor-
territik kanpo abesteko duten 

zailtasun agerikoa hitzokin 
laburbildu zuen. "Gazatik ate-
ra nahi dutenek bidaia oso 
luzea egin behar dute. Gazatik 
irtetea erabakitzen duzunetik 
irteteko eguna heldu arte, hi-
labeteak edo batzuetan, urteak 
igaro daitezke". Bertako bizi-
moduan dauden zailtasunak 
tarteko, Turkian hasi zen Pa-
lestinak bizi zuenari buruzko 
mezua hedatzen. Bertan eza-
gutu zuten elkar bi musikariek.

Boikotaren garrantzia
Urrian Palestinan "su-etena" 
martxan jarri zutela zabaldu 
zen mundu osoan. Hori hala 
dela ukatu zuten. Izan ere, "ez 
da ezer aldatu, egoera orain 
okerragoa da. Lehen hedabi-
deen arretagunea zegoen Ga-
zan jarrita. Gertatzen zenaz 
hitz egiten zen, ikusten zen. 
Orain albiste gutxiago dago, 
baina bonbardaketek jarraitzen 
dute". Horrez gain, Gazako bi 
milioi biztanleentzako bizi 
ahal izateko lur-eremua asko 
murriztu zaiela salatu dute, 
"bi zatitan banatu dutelako". 
Horrez gain, "soldaduek bon-
bak eta armak utzi dituzte. 
Umeek jolastean lehertzen 
dira. Hildakoak egoten segitzen 
dute. Lehen bezala jarraitzen 
du denak". Bertara heltzen 
den oinarrizko laguntzarako 
materiala, janaria tartean, oso 
urria dela ere gaineratu zuten. 
"Kanpin-denda gehiago ez 
dute sartzen uzten. Ondorioz, 
jendeak kanpin-denda zaha-
rrak erabiltzen segitzen du. 
Euri eta haizearekin dena 
hondoratzen da, eta kan-
pin-denda horien barruan 
ezin du bizi jendeak". Testuin-
guru horretan, Israel mundu 
osora zabaltzen ari den gezu-
rrak salatu zituzten, boikota-
ren garrantzia ohartaraztea-
rekin batera. Izan ere, "boikot 
gehiago eginda, are eta gehia-
go kaltetzen da armada oku-
patzaile israeldarra". Adibide 
sinple bezain gordinarekin 
azaldu zuten. "Palestinar bat 
hiltzeko israeldarrek erabili-
tako balek 50 zentimoko kos-
tua dute. Palestinaren aurka-
ko genozidioa laguntzen duten 
produktuetan 50 zentimo 
gastatzean, palestinar bat hil-
ko duen bala bat erosten eta 
beste herrialdeetan gerrak 
egiten dituztenak laguntzen 
ari gara". 

Hasi bezala, palestinar herria 
eta munduko herri zapalduak 
laguntzeko Euskal Herriaren 
ahalegina eskertu zuten. "Es-
kerrik asko beti ondoan egon 
zaretelako, historiaren alde 
onean egoteagatik".

Erresistentziari, existentziari, herriminari abestu zioten Gazako Sol Band taldeko kideek asteburuko Mundualdian.

"Ez da ezer aldatu. 
Egoera orain okerragoa 
da Gazan"
Bezperan, Udarregi ikastolako DBH 3 eta 4 mailetako ikasleekin egin bezalaxe, Gazako Sol Band 
musika taldeko kideek hitzaldi musikatua eskaini zuten Askatasuna plazan abenduaren 13an, 
Palestinarekin bat egindako Mundualdiaren baitan.

"ESKERRIK ASKO 
BETI ONDOAN, 
HISTORIAREN ALDE 
ONEAN 
EGOTEAGATIK"

"2005. URTETIK 
ITXITA DAGO GAZA. 
KARTZELA HANDI 
BATEAN BIZI 
GARA"

"Ez daukagu Palestina babes-
ten jarraitu beste aukerarik, 
palestinar herriaren askatasu-
na eskatzen". Aurtengo Mun-
dualdia horretarako baliatu 
nahi zutela jakinarazi zuten 
abenduaren 13an Askatasuna 
plazan eginiko Mundualdiaren 
hasiera ekitaldian, antolakun-
tza lanetan jardundako Aniz-
tasun Kontseiluko kideek. 
"Horregatik, entzun dadila; 
genozidioa gelditu eta Pales-
tina askatu!". Mundualdiak 
geroz eta askotariko jatorri 
gehiagotako herrikide guztien 

topagune izan nahi duela na-
barmendu zuen denen izenean, 
Usurbilgo alkateak. Ezinbes-
tekotzat jo zuen "etorkizunera 
begirako oinarri sendoak ezar-
tzea, gure herriak duen jatorri, 
identitate eta kultur aniztasu-
na onartu ez ezik balioan jar-
tzeko eta bizikidetzarako ele-
mentu bilakatzeko". 

Eguna, belaunaldi gaztee-
nari zuzenduriko San Sebastian 
Cricket Club taldekoen era-
kustaldiarekin hasi zuten ki-
roldegian. Iluntzean, Usurbil-
go askotariko herrialdeetako 

herrikideen  janari dastaketa 
arrakastatsua egin zuten As-
katasuna plazan. Pakistan, 
Sahara, Nikaragua, Nigeria, 
Kuba-Euskal Herria, Mauri-
tania eta Kolonbiak ordezka-
ritza propioa izan zuten hi-
tzorduan. Postuen alde bana-
tan zeudenen arteko elkar 
ezagutza, esker ona eta esku-
zabaltasuna sustatu ziren. 
Leandro Leiva bakarlari ar-

gentinar-usurbildarrak girotu 
zuen ekitaldia.

Aniztasun kontseiluko kideek abiarazi zuten abenduaren 13ko Mundualdia.

"Genozidioa gelditu 
eta Palestina 
askatu!"
Palestinarekin bat egin du asteburuan, jatorri aniztasuna 
plazaratu ohi duen Mundualdiak.

"EZ DAUKAGU 
PALESTINA 
BABESTEN 
JARRAITU BESTE 
AUKERARIK"

Herrikideek haien sorterrietako gastronomia plazaratu zuten. Jatorri anitzetako herrikideek eskainitako jakien dastaketa jendetsua izan zen.

San Sebastian Cricket Club taldekoen erakustaldiko parte hartzaileak. Jatorri anitzetako herrikideek egin dute bat aurtengo Mundualdian ere.

Etenik gabekoak izan ziren 
bisitarien joan-etorriak pi-
lotalekuan zeuden postue-
tara, gozogintza edota arti-
sauenak tartekatu ziren. 
Herri ordezkaritza zabala 
erakarri zuen hitzorduak. 
Batetik, Udarregi ikastolako 
DBH 4koek ikasturte bukae-
rako bidaia finantzatzen la-
guntzeko gozogintzako postua 
jarri zuten. Aginagako eskolak 
askotariko produktuez horni-
turikoa; Haritz Holgado he-
rrikideak jasotako otar ederra 
zozketatu zuten.

Nafartarrak taldeak Zube-
roako ikastolak laguntzeko 
udazkenean zehar bideratu-
riko kanpainaren baitan, he-

rritarrek eskatutako otarrak 
banatzen aritu ziren. Zurea 
jaso ez baduzu, NOAUA! K.E.-
ren egoitzan eskuratuko duzu. 
Etumeta AEK euskaltegia da-
torren 24. Korrikaren mate-
riala saltzen aritu zen. Haiekin 
izan ziren jo eta su auzolanean, 
Usurbilgo gaztaingileak eta 
Mikel Laboa plazaraino ilara 
eragin zuten Sutegi atarian 
kokaturiko talogileek.

Lanean aritutako gainerako 
kideak, frontoian ziren; baba-
rrun eta sagardo txapelkete-
tako epaimahaiez ari gara. 
Herriko elkarte eta ostalaritza 
arloko ordezkaritzak epaitu 
zuen etxean ekoitzitako sa-
gardoa; Tolosako Babarrun 

Elkarteko kideek babarruna. 
Ostolazak eta Larrañagak gi-
rotu eta Ixabel Agirresarobek 
aurkezturiko azoka amaieran 
jakinazi zuten haien hautake-
ta lanaren emaitza.

Azokako txapelketak

Babarrun txapelketa
Parte hartzaileak: 13.
Sarituak: lehen saritua, An-
tonio Eizagirre (Aldapa ba-

serria); bigarren saritua, Juan 
Karlos Balerdi (Izarpe etxea); 
hirugarrena, Joxe Mari Ga-
larraga (Galdagorri baserria).
 
Sagardo txapelketa
Parte hartzaileak: 20.
Sarituak: lehen saritua, Joxe 
Ramon Unanue (Agerreazpi 
baserria); bigarren saritua, 
Beñat Irazusta (Teresanea 
etxea), hirugarrena, Anttoni 
Bengoetxea (Troia baserria).

Bisitarien joan-etorria etengabekoa izan zen azoka egunean zehar.

Giro ederra, urteko 
azken azokan
NOAUA! Kultur Elkarteak antolaturiko San Tomas azokak hartu 
zuen herriko plaza abenduaren 14an.

Babarrun eta sagardo txapelketetako sarituen ordezkaritza bat. Usurbilgo talogileek lan eskerga izan zuten azoka hasieratik amaierara.

Herrikideen eskuzabaltasunari esker atera zen aurrera igandeko azoka. San Tomas azokari hitza eta musika jarri zion hirukotea.



ARITZ LASARTE
Udal liburutegiak antolaturiko 
aurtengo sorta hamalau lanez 
osaturikoa duzue; tartean dira, 
musika arloko sorkuntza lanak, 
liburuak, baita agenda eta egu-
tegi bana ere.

Sorkuntza lanen artean bi 
izen nabarmentzekoak; Yo-
landa Arrieta eta Jakoba Erre-
kondo. Berriki, Rikardo Arre-
gi kazetaritza sarien Ohorez-
ko Mugarria jasotako agro-
nomo eta paisaia antolatzai-
leak 2026rako ilargiaren 
egutegia osatu du. “Bertan 
azaltzen dira hosto, fruitu, 
sustrai, lore egunak, baita 
lanerako egun desegokiak 
ere”. Errekondok urtean zehar 
“baratze, fruitu arbola, lora-
tegi eta basoko lanak” jasok 
ditu, ilargien zikloak, baita 
urtero bakoitzeko tenporak 
ere. Biolur elkarteak abel-
tzaintza lanak azaldu ditu. 
Maria Thunen egutegi biodi-
namikoarekin osatua dago.

Horrekin batera, urte berri-
rako “ilargia eta landareak” 
urteoko lanen agenda ere lan-
du du bederatzigarren urtez 
Errekondok. Antton Olariagak 
diseinaturikoak dira azala eta 
barruko edukia. Fruitu arbolak 
izango ditu argitalpenak urte-
ko gai gisa. “Ilargiaren arabe-
rako urte guztiko lanak, astero 
nola egin baratzean, fruitu 
arboletan, lorategian eta ba-
soan” azaltzen du.

Yolanda Arrietarenak dira 
aurtengo argitalpen gehienak. 
Urte oparoa izan du idazle he-
rrikideak. Batetik, berriki 
NOAUA! Kultur Elkartearekin 
batera argitaraturiko Pox, Mox 
eta Trumoi argitalpena dago, 
Ane Arzelusen ilustrazioekin 
batera plazaraturikoa.

“Memoria berriak: entsegu 
grafiko bat, idazketa sortzai-
learen alde” izenekoa da bere 
beste argitalpena. Aurretik 
bertan eginiko idazketa taile-
rretan oinarritutako sorkuntza 

lana da honakoa, Udalaren 
laguntza jaso duena. Iragan 
ostiralean liburutegian bertan 
aurkezturikoa duzue hiruga-
rrena; duela 30 urteko bere 
sorkuntzaren berrargitalpena 
den “jostorratza eta haria”. 
Azkenik, “Zurtz” bere azken 
lana.

Yolanda Arrietari eta Joseba 
Tapiari lotuta, Lanartea Eus-
kararen Langile Profesionalen 
Elkarteak "Kultura eta ezkul-
tura: 16 lekuko eskarmentuko" 
liburua argitaratu dute. Haie-
tako bi lekukotza, Arrietarenak 
eta Tapiarenak dira.

“Herri zaintzailea helburu”
Liburu bilduma horri erantsi 
diote Sutegikoek baita, iaz 
Gabriel Aresti Ipuin Lehiake-
tan saritu zuten Amagoia 
Mujika Gara egunkariko ka-
zetari eta NOAUA! K.E.-ren 
langile ohiaren “Azazkalak” 
idazlana ere. Iazko urrian jaso 
zuen saria, baina udazken 

honetan kaleratu dute txa-
pelketa horretako 2023ko eta 
2024ko edizioetako idazlan 
sarituen bilduma.

Usurbilgo udalerria kide 
duen Udalbiltza partzuergoak 
kaleraturiko “Herri zaintzai-
lea helburu: eraldaketarako 
gakoak” izenekoa ere jaso du 
udal liburutegiak bilduma 
horretan. Udalbiltzak, Ema-
ginen eta aditu mahai baten 
laguntzaz, herrietan zaintza 
sistema eraldatzeko gakoak 
biltzen dituen liburuxka da. 
Bertan, besteak beste, Usur-
bilgo alkatearen hausnarketa 
dago.

Beste kolaboratzaile herri-
kide baten lana ere Sutegiko 
bilduman aurkitu ahalko du-
zue. Izan ere, “56ko belau-
naldiaren lorratza euskal 
pentsamenduan” izeneko 
argitalpenean Iñaki Zabaleta 
Gorrotxategik kolaboratu bai-
tu.

Lau musika lan
Liburu artean, musika lanak 
baita; aurtengoan, guztira 
lau. Batetik Joseba Tapia eta 
Koldo Izagirreren “Mister 
Eleizegi”. Izan Bai talde osa-
tu berriak urte hasieran pla-
zaratu zuen bere estreinako 
lana eta Aginagako Eliza 
Zaharrean eskaini zuen haien 
aurkezpen kontzertua. “De-
nok gara etsai” izenekoa da 
Viafararen lan berriena. Hori 
ere bilduma horretan dago. 
Azkenik, urrian Sutegin aur-
kezpen kontzertu batekin 
eman zuen ezagutzera “Ahal-
datu” izeneko diska Mihisek. 
Urtarrilaren 7ra arte Sutegi-
ko erakusleihoan izango da 
ikusgai, gainerako sorkuntza 
lanekin batera.

Hamalau argitalpenekin osatzen da 2025eko kultur arloko sorkuntza uzta.

Usurbilgo sorkuntza 
uzta ikusgai
Urtarrilaren 7ra arte Sutegiko erakusleihoan ikusgai izango duzue 2025eko Usurbilgo sorkuntza. 
Aurten, herrikideek parte hartu edo sustatu dituzten sorkuntza lanen bilduma.

"JOSEBA TAPIA, 
VIAFARA, MIHISE 
ETA IZAN BAI 
TALDEEK DISKO 
BANA PLAZARATU 
DUTE AURTEN"

ARITZ LASARTE
Gurasoek, haurrek, udal or-
dezkariek edota kirol eragi-
leetako kideek hartu zuten 
parte. Kaleraturiko azken 
epaiak ezbaian, kolokan jarri 
ondotik atera ziren herriko 
plazara, haurraren eta haren 
ongizatea erdigunean jartzen 
duen multikirolen eredua de-
fendatzera. Xehetasunok bil-
tzen dituzten eskuorriak ba-
natu zituzten:

Adin goiztiarrean (13 urte 
azpitik)...
• Kirol espezializazioa... ez 
da beharrezkoa eliteko kiro-
laria izateko, elitera ez iriste-
ko arrisku gehiago dakartza, 
lesio fisiko/psikologiko gehia-
go dakartza. Lesio larriagoak 
izan ditzakete, kirola uzteko 
arriskua handitzen du, berri-
ro kirolean hasteko zailtasu-

na dakar, ez du garapen in-
tegrala bermatzen, ez da in-
klusiboa.
• Multikirola... oinarri sendoa 
sortzeko estrategia da; kiro-
lari osoagoa, etorkizunerako 
apustua; kirolari osasuntsua-
goa: lesio gutxiago; zain-
tza-prebentzio efektua du; 
etorkizuneko bizitza aktibo-
rako bermea; atxikimen-
du-konpromiso handiagoa; 
garapen integrala bermatzen 
du; inklusiboagoa da.

Gomendioak
• HH (0-6 urte): haurraren 
mugimendu librea, antolatu 
gabea. Zirimara familian.
• LH (6-12 urte): kalean/na-
turan antolatu gabeko joko 
eta jolasak; Zirimara+Zirima-
ra multikirola+kirol bat (8 
urtetik aurrera).
• DBH (12-16 urte): kalean/
naturan antolatu gabeko joko, 
jolas eta kirolak. Kirol bat edo, 
aukeran, hobe bi kirol jardue-
ra.

• 16 urtetik gora: kalean/na-
turan antolatu gabeko joko, 
jolas eta kirolak. Ariketa fisikoa 
edo kirol bat.

"Kirolaria erretzeko arriskua 
areagotzen du"
Besteren artean, ibilbide opa-
ro eta ezaguneko kirolariak 
batu zituen hitzorduak. Kiro-
larion artean zen Esther Arro-
jeria Arantzazistroke. "Jada 
haurrak gaztetatik kirol batean 
espezializatzeari pertsonalki 
ez diot zentzu gehiegi ikusten". 
Horregatik bat egin nahi izan 
zuen mobilizazioarekin. Be-
rarentzat bide egokiena "hau-
rrek kirol ezberdinak probatu 
eta gero hautatzea da". Izan 
ere, hurbiletik bizi izan du 
eredu hori. "Usurbilen beti 
probatu izan ditugu kirol ez-
berdinak, ni ere hala hasi nin-
tzen". Izan ere, eskubaloian 
murgildu aurretik, "judon, 
futbolean eta eskubaloian 
aritu nintzen. Behin gauza 
ezberdinak probatuta gero 
erabaki nuen eskubaloitik jo-
tzea". Espezializazio goiztia-
rrean haurtzaroan murgildu 
izan balitz, "pentsa" esan zigun. 
"Nire sentsazioa izan da urte 
asko egin ditudala eskubaloian, 
batzuetan nekatu ere egiten 
duela. Pentsa lehenago hasi 
izan banintz eskubaloiarekin 
bakarrik". Horren harira zioe-
nez, bere ustez, haurtzarotik 
jarduera bakar batean aritzeak 
"kirolaria erretzeko eta lehia-
kortasun maila areagotu egi-
ten du eta kirolari ondo pasa-
tzeko kutsu hori kendu egiten 
zaio". Arrojeriak argi du; "hain 
adin goiztiarrean gozatze eta 
ondo pasatze horri eman behar 
zaio garrantzia". Ondorioz, 
berak uste du, "hori ez dela 
egokiena haurrentzat eta ge-
rora, goi-mailako kirolariak 
sustatzeko ere ez". Haurra 
erdigunean jartzearen garran-
tzia nabarmendu zigun. "Haz-
kuntza fasean daude eta kiro-
lak frustrazio asko eragiten 
dituzte eta haurrek frustrazio 
horiek kudeatzeko hainbeste 
herraminta ez dituzte izaten", 
nabarmendu zigun.

Multikirola defendatzeko abenduaren 13an Mikel Laboa plazan eginiko mobilizazioa.

Multikirolaren defentsa, 
azken epaiaren aurrean
Espezializazio goiztiarrari ezezko borobila eman eta horren aurrean, adin goiztiarrean direnentzat 
multikirola sustatzen duen eredua babesteko mobilizazioa egin zuten abenduaren 13an, Mikel 
Laboa plazan. 

"USURBILEN BETI 
PROBATU IZAN 
DITUGU KIROL 
EZBERDINAK, NI 
ERE HALA HASI 
NINTZEN"

"MULTIKIROLAK 
GARAPEN 
INTEGRALA 
BERMATZEN DU; 
INKLUSIBOAGOA 
DA"

16 NOAUA 2025-12-19

PIL-PILEAN



"Haurren ongizatea bilatu 
behar da"
Eskubaloian goi-mailan lehia-
tzen ari da Bidasoa Irun taldean 
Eneko Furundarena Maiz. 
Azken urteotan egoera zaildu 
dela ikusita, elkarretaratzeari 
atxikimendua adierazi zion 
baita. Gaiak duen garrantzia 
ikusita, informatzeko deia egin 
zuen. Izan ere, bere ustez, 
"desinformazio asko dago, 
batez ere gurasoen artean". 
Haurren artean aniztasun 
handia dagoela ikusita, adin 
tarte horretan "gaitasun ez-
berdinak, kirol ezberdinak" 
lantzea beharrezkotzat jotzen 
du. Ildo horretan, "aniztasun 
horri erantzuteko garrantzitsua 
da multikirola bezalako ekimen 
bat egotea". Nabarmendu nahi 
izan zuen, jada frogatua da-
goela, eredu batek eta besteak 
"ekarritako onurak eta kalteak". 
Multikirola "nire ibilbideko 
oinarria izan da. Kirol ezber-
dinak, gaitasun ezberdinak 
probatu nituen, neure burua 
jardueraren arabera rol ezber-
dinetan ikusi nuen eta gero 
pasa nintzen eskubaloi eta 
futbol aukeraketa horretara. 
Tartean, pilotan ere aritu nin-
tzen". Gerora ekin zion esku-
baloiko ibilbideari. Haurtza-
roan kirol jarduera ezberdi-
netan trebatuta "ikasten duzun 
guztia, gero zure etorkizune-
ko kirol jarduerarako baliaga-
rria izango da". Horregatik, 
argi adierazi zigun, "oso harro 
nago egindako ibilbideaz eta 
nik uste dut haurrak ere bul-
tzatu behar direla ibilbide 
horretan murgiltzera. Gero, 
bakoitzak bere ibilbidea era-
bakiko du". Kezka adierazi 
zigun, "azken urteetan erren-
dimendua denaren gainetik 
dagoela" dirudielako, baina 
gogorarazi zuenez, "haurren 
ongizatea bilatu behar da. Gero 
iritsiko da errendimendua 
bilatzeko etapa".

"Izan dira dohain batzuk 
eskubaloiak eman gabekoak"
Elkarretaratzearekin bat egin-
dako goi-mailan aritutako 
kirolari herrikideen artean zen 

baita Xabier Mikel Errekondo 
Saltsamendi,"finean, multi-
kirola, pertsonaren, heziketa-
ren ikuspegitik bere bilakaeran 
egokia iruditzen zaigulako 
alde guztietatik". Bere haur-
tzaroa ekarri zigun gogora. 
"Guk briletean jolasten genuen, 
sokasaltoan ibiltzen ginen, 
harrapaketetan... Mila jolase-
tan. Gure gaztaroa eta haur-
tzaroa halakoa izan zen eta 
horrek ekartzen du bilakaera 
sano bat, koordinazio eta gai-
tasun aldetik zabala dena eta 
egokia, gorputzari zer eman 
eta norantz tiratzen duen eza-
gutzeko". Eskubaloian lehia-
tzen hasi aurretik, "pilotan, 
adibidez, xextoan, eskuz eta 
palaz ibilitakoa naiz hemen 
gaztetan. Hor erreflexuak, pi-
lota nondik datorren, non 
kokatu, distantziak... izan dira 
dohain batzuk eskubaloiak 
eman ez dizkidanak", aldez 
aurretik eginiko bestelako jar-

duerek baizik. Era berean, 
ordea, "oso baliagarriak izan 
zaizkit" eskubaloirako. Hortik 
baita ondorioztatu zigun, mul-
tikirolen eredua "iruditzen 
zait etorkizunari begira, de-
nontzako egokia dela'. Beti 
ere, haurraren ongizatea er-
digunean jarrita, "bere garapen 
osoa". Bere esanetan, "helbu-
rua baino tresna bat da mul-
tikirola. Kontua ez da haurra 
kirolaria izatea, baizik eta 
kirol anitzaren bidez, bere 
bilakaera zabalagoa eta sa-
noagoa egitea. Multikirolak 
hori eskaintzen duela uste 
dut". 

"Gazteek jolastu behar dute"
"Probatuta jakiten da" zer 
aukeratu. Hala adierazi zigun, 
bestalde, mobilizazioan parte 
harturiko arraunlari aginagar 
Iñaki Errasti Uberak. "Ikusten 
da ez daudela aukera asko 
probatzeko, bizpahiru kirolek 

dena ematen dute" eta haurrak 
geroz eta gutxiago jolasten 
direla ohartarazi zigun. Oroi-
tarazi zigunez, "19-20 urtere-
kin hasi nintzen arraunean, 
beraz, garaia badago gero ere 
espezializatzeko kirol jardue-
ra batean". Aldez aurretik, 
"benjaminetan txirrindulari-
tzan ibili nintzen Kalezarren. 
Gero futbolean eta atletismoan 
proba asko egin nituen". Jar-
duera ezberdinetan trebatuta, 
"koordinazio aldetik oso onu-
ragarria da, gero beste edozein 
kiroletan errendimendu ona 
emateko". Horregatik uste du, 
"denetarik probatu behar dela 
edo aukera eman" behintzat. 
Horretarako, ezinbestekotzat 
jotzen du dagoen kirol eskain-
tza ezagutaraztea belaunaldi 
gazteenaren artean, jolasa 
ardatz hartuta beti ere eta ki-
rola kirol hutsetik haratago 
doala argi utzita; lagunartea, 
sozializatzea ere bai baita ere-
mu hau. Horregatik, kezkaga-
rritzat jo zuen pantailei lotu-
ta bizi garen garaiotan, "jolas-
teko erak eta kirol mailan ere 
bideak ixten baditugu, ez da 
ona izango haurrentzat. Gaz-
teek jolastu behar dute, ez 
lehiatu. Gero izango dute ho-
rretarako garaia". Gurasoen 
egitekoa ere gai honetan, ga-
rrantzizkotzat jo zuen.

"HAURREN 
ONGIZATEA BILATU 
BEHAR DA. GERO 
IRITSIKO DA 
ERRENDIMENDUA 
BILATZEKO ETAPA"

"GAZTEEK 
JOLASTU BEHAR 
DUTE, EZ LEHIATU. 
GERO IZANGO DUTE 
HORRETARAKO 
GARAIA"

Haur, gazte, familia, eragile eta kirolari ezagunek parte hartu zuten multikirolaren aldeko elkarretaratzean.

Zer prestatu duzue aurtengo to-
paketetarako?
Astebete baino gehiagoko zi-
kloa izango da. "Gero bat 
gaurdanik, Arrobitxulo erai-
kitzen" izenburupean egingo 
dira. Etorkizuneko eraikina 
bera helmuga bat bada baina 
tresna den helmuga. Tresna 
hori jada gaurdanik martxan 
dago, eragileen arteko elkar-
lanaren bidez. Elkarlan hori 
indartzen, elikatzen segi behar 
dugu. Filosofia hori indartze-
ko lirateke topaketa horiek. 
Iazko edizioari, nahi gabe 
eragile ikuspegia eman eta 
egitarauko ekintza bakoitza 
nork antolatu zuen zehaztu 
genuen. Aurten hori dena ken-
du egin dugu. Ekintza bakoi-

tzean Arrobitxuloren esentzia 
islatu nahi izan dugu. 
 
Besteak beste, Arrobiltzarra dei-
tu duzue. Zertan da elkargunea-
ren egitasmoa?
Aurten, barrura begira lan 
handia egin da. Irakurleei go-
gorarazteko, aurreko ikastur-
tean egin genuen lanketa 
orokor bat eragile guztien 
artean. Saio ireki eta bisita 
ezberdinak egin genituen 
proiektu ezberdinetara eta 
dena borobildu genuen uda-
berrian egindako aurkezpen 
zoragarri hartan Sutegin, "late 
night show" formatu berezi 
horretan. Hor aurkeztu genuen 
marka, aurreproiektua... Aur-
ten, Arrobitxuloren dinamika 

bi lerroetan banatu da. Bate-
tik, lantalde motorea aurre-
proiektu hori fintzen, kudea-
keta eredu ezberdinak ezagu-
tu edota izaera juridiko ezber-
dinen abantailak eta arriskuak 
aztertzen aritu da. Elhuyarren 
laguntzarekin aritu gara. Ekin-
tzen lantaldea, bestalde, era-

gileen arteko lankidetza in-
dartzen eta kanpora begira 
proiektatzeko ekimenak bi-
deratzen aritu da. Herriko 
festetan antolaturiko Arrobi 
tonbola edota traka eta topa-
ketok lantalde horren eskutik 
etorri dira. Orain falta dena 
da, kudeaketara eta barne an-
tolaketara begirako erabaki 
garrantzitsuak hartzea. Batzuk 
hartu ditugu, baina beste ba-
tzuk hartu beharrak daude. 
Orain arteko Arrobiltzarrak 
bilera informatiboak izan dira, 
baina oraingo honetan asmoa 
dugu erabaki batzuk hartzekoa. 
Bilera erabakigarria izango da. 
Izan ere, hurrengo urtea gil-
tzarria izango da. Etorkizunean, 
proiektu gehiago izango ditu-
gu; herri inauteriak... Eraikina 
ez dago oraindik baina jada 
ari gara lankidetzan gauzak 
antolatzen. Lehen ez zegoen 
elkarlanetik ari gara lantzen 
proiektu ezberdinak. Topake-
tak horren isla dira, ez dago 
eraikina baina bagaude gu 
talde bezala. Badatorren 
proiektu bat da.

 
Elkarlana zertan zaizue onura-
garria?
Eragileak banaka iritsiko ez 
ginatekeen puntuetara heldu 
gara batera. Adibidez, Ziortzan 
aisialdian enfokatzen gara asko 
baina izan dugu aukera gazteak 
kultur eta sormen tailerretan 
sartzekoa eta aldi berean, lor-
tu dugu gaztetxo hauek Kul-
turgunera gerturatzea. Bes-
talde, eragile bakar bat ez zen 
gai izango bakarrik topaketa 
hauek antolatzeko. Ikusi dugu 
gauza askotara iritsi gaitez-
keela batera. Giltzarria izan 
da elkar ezagutzeko aukera 
izan dugula orohar; nortzuk 
garen eta zertan ari garen ba-
koitza. Eragileen arteko batu-
keta biderkatzailea da, berre-
ketan bihurtzen da. Eragiteko 
gaitasun askoz gehiago dugu 
denak elkartuta. Oso pozgarria 
da tailer bat antolatu eta jen-
dea mugitzen dugula ikustea, 
gaitasun hori dugu.  Adibide 
bat emateagatik, aurtengo 
kultur tailerretan eskaintza 

Elkargunetik eginiko Arrobiltzarretako bat. Topaketa hauetan ere, erabakiorra izango den saioa iragarri dute. ARROBITXULO

"Eragiteko gaitasun 
askoz gehiago dugu 
denak elkartuta"
ARROBITXULO ELKARGUNEA

"Gero bat gaurdanik: Arrobitxulo eraikitzen" topaketak antolatu dituzte elkargunea osatzen duten 
eragileek. Egitasmoa fase erabakigarrian sartzera doala iragarri dute. 

"ORAIN FALTA 
DENA DA, BARNE 
ANTOLAKETARA 
BEGIRAKO 
ERABAKI 
GARRANTZITSUAK 
HARTZEA"

handitzea erabaki dugu. 
Hori eragile batek bakarrik 
egitea ezinezkoa izango zen. 
Elkarrekin lan egite hori Kul-
turgunearentzat bere helbu-
ruak betetze bidean ezinbes-
tekoa da; transmisioa, nortzuk 
etorriko diren, tailer hauek 
antolatzearena, sormena lan-
tzea eta sormenak norbanako 
bezala ematen digun hori in-
dartzea, baina baita ere sor-
tzaileok ezagutaraztea herrian. 

 
Egitasmo honek ere herri honen 
bizitasuna agerian utzi du? 
Proiektu hau erronka handia 
da eta zentzu batean errespe-
tu handia ematen digu. Herri 
inbertsio handia da. Gauzak 
ondo ateratzea nahi dugu. 
Bide horretan, eraikina egin 
aurreko ekintza hauek oso 
garrantzitsuak dira. 15-17 ur-
teko gazteak adibidez, proiek-
tu hau gertu sentitu edo gu-
txienez ezagutu behar duten 
zerbait da. Horretan gabiltza. 
Aste hasieran Gaztelekuan 
antolaturiko hitzaldiak helbu-
ru horixe zuen. Topaketak 
aurkeztu genizkien bertan, 
orain arteko bidea azaltzea-
rekin batera. Hori da helburua, 
beraiek lotzea proiektuari 
hasieratik. Haiekin batera, 
elkargunearen baitako eragi-
leez gain, prozesu honetan 
aktibatu da eragileotako kide 
izan gabe egitasmoan sinesten 
duten herritarren profila, ha-
lako ekimenetan parte hartzen 
dutenena. Kide bat baino 
gehiago Arrobitxulokoa da, 
bertako eragile batekoa izan 
gabe. Herri mailako proiektua 
da eta denek parte har deza-
kete. Denok garbi dugu proiek-
tu horrek funtzionatuko due-
la, baina ardura da eta kon-
promisoa hartua dugu. Ekimen 
hauekin guztiokin nahi diogu 
herriari helarazi, herriak behar 
duen egitasmo bat dela, baina 
guk nahi dugu ere jabetzea 
herritarrek zenbateko ekar-
pena egin dezakeen halako 
proiektu batek. Ondo bidean, 
2026. urtean ez da urruti izan-
go eraikitzen hasiko diren 
eguna.

Datozen topaketei begira, zer 
esan nahi diezue herritarrei?
Animatzeko, topaketetara 
gerturatzeko, Arrobitxuloren 
proiektua ezagutu eta ekin-
tzetan parte hartzeko. Parte 
hartzea sustatzeko eta denok 
elkartzeko egunak izatea nahi 
dugu topaketa hauek. Berezi-
ki Arrobiltzarrera gerturatu. 
Jende profil anitzetara heldu 
gaitezke egitarau honekin. 
Gure balioen helburu izanik, 
ondo pasatzeko egun batzuk 
izango dira. Denetarik izango 
dugu.

"Gero bat gaurdanik: 
Arrobitxulo eraikitzen"
Abenduak 19, ostirala
18:30 San Tomas festa DBH-
ko gazteentzat Askatasuna 
plazan.
 
Abenduak 20, larunbata
Frontoian:

11:00 Arrobitxulo badatorre-
la irudikatzeko mural margo-
keta auzolanean.
12:00-14:00 AztarriTruk, be-
rrerabilera eta trukea susta-
tuko duen azoka irekia.
Oharra: azokarako arropa, 
liburu edota disko bilketa 
abenduaren 18an eta 19an 
17:30-19:30 artean Sutegiko 
erakustaretoan. 
13:00 Hasiera ekitaldia. 
 
Abenduak 22, astelehena
17:30 Sormen multitailerrak 
Potxoenean. Izen-ematea au-
rrez bideratuko dute. Herritar 
orok parte hartu ahalko du 
saiootan:
-"Bineten artean" komikigin-
tza tailerra, Joseba Larratxe 
"Josevyski"-rekin. 
-"Sortzen" joskintza tailerra 
Ione Iruretagoienarekin.
-Bertsogintza Lierni Errekon-
dorekin.

18:45 Solasaldi musikatua Ixak 
Arrutirekin Zumarte Musika 
Eskolan. Bere musika ibilbidea 
nolakoa izan den, nolatan eta 
zergatik hurbildu zen musi-
kara ezagutzeko aukera egon-
go da. Galderak egiteko auke-
ra izango da.
 
Abenduak 23, asteartea
17:00 "Etxerako bidean, el-
kartasuna eta babesa" Harre-
ra elkartekoen hitzaldia Po-
txoenean. 
 
Abenduak 24, asteazkena
11:00 Talo tailerra Usurbilgo 
talogileen eskutik Usurbilgo 
frontoian. 
17:30 Aztarrikant frontoitik 
abiatuta. Baserritarrez jantzi-
ta joateko deia.
19:30 Gazte feministen argaz-
kia Dema plazan.
 
Abenduak 26, ostirala
11:00 Arrobiltzarra erabakio-
rra eta abenduaren 20an fron-
toian landutako murala erro-
tzea Udarregi ikastolako erdi-
ko aretoan. 
17:30 Ondoezik Usurbilgo 
elektrotxaranga taldearekin 
kalejira frontoitik abiatuta, 
herrian zehar.
 
Antolatzailea: Arrobitxulo 
elkargunea.

Iazko topaketetan eginiko Aztarrikant ekimena. Aurtengora ere baserritarrez jantzita agertzeko deia egin dute.

"GAUZAK ONDO 
ATERATZEA NAHI 
DUGU. ERAIKINA 
EGIN AURREKO 
EKINTZAK OSO 
GARRANTZITSUAK 
DIRA"

"PARTE HARTZEA 
SUSTATZEKO ETA 
DENOK 
ELKARTZEKO 
EGUNAK IZATEA 
NAHI DUGU 
TOPAKETA HAUEK"

Datozen jaiegunok tarteko, 
hainbat zerbitzuk ordutegia 
egokituko dute zenbait egu-
netan. 

Sutegi udal liburutegia
Abenduaren 24an, 25ean, 31n 
eta urtarrilaren 1ean eta 6an 
itxita egongo da, baita asteo-
tako larunbatetan ere. Bestal-
de, urtarrilaren 2an eta 5ean, 
10:00-13:00 artean irekiko dute. 
Gainerakoan, ohiko ordutegian 
zabalduko dute: goizez, 10:00-
13:00 artean eta arratsaldez, 
16:00-19:30 artean. 

Informazio gehiago: 
•biblioteka@usurbil.eus
•943 360 693 
•688 625 477 (whatsapp zer-
bitzua).

Oiardo kiroldegia
Liburutegiaren antzera, aben-
duaren 24an, 25ean, 31n, ur-
tarrilaren 1ean eta 6an itxita 
egongo da. Gainerako egune-
tan ohiko ordutegian zabal-
duko dute: 
•Lanegunak: 07:00-22:00.
•Larunbatak: 09:00-21:30.
•Igande eta jai egunak: 09:00-
13:30.

Informazio gehiagorako:
943 37 24 98
kirola@usurbil.eus

KzGunea
Abenduaren 24tik urtarrilaren 
6ra itxita egongo da KzGunea. 
Abenduaren 23ra arte goizez 
zabalduko dute, 09:00-13:00 
artean; urtarrilaren 7tik au-
rrera, arratsaldez, 16:00-20:00 
artean. Honako hauek izango 
dira 2026rako programaturiko 
lehen ikastaroak:
•Urtarrilak 7-15, 18:00-20:00 
“Smartphoneak eta tabletak. 
Zure Android gailua erabiltzen 
ikasi”.

•Urtarrilak 16, 18:00-20:00 
“Google Translate. Testuak 
eta web orriak itzuli”.
•Urtarrilak 19-30, 16:00-18:00 
“Oinarrizko Interneta. Nabi-
gatzen eta posta elektronikoak 
bidaltzen ikasi”.

Informazio gehiagorako:
Kale Nagusia, 37
943 023 684
tutor.usurbil@kzgunea.net

Bidez bide
Usurbilgo herri eta auzoak 
lotzen dituen doako bus-taxi 
zerbitzua goizez bakarrik 
izango da martxan abendua-
ren 24an, 31n eta urtarrilaren 
5ean, hiru egun horietan arra-
tsaldez ez da zerbitzurik izan-
go. 

Alegia, 7:20-8:45, 10:20-11:45 
eta 13:20-14:45 artean eskai-
niko da soilik Udalaren eta 
Behemendiren zerbitzu hori. 
Jaiegunak ez diren gainerako 

egunetan ohiko ordutegian 
ibiliko da.

Informazio gehiagorako: 630 
643 596.

Euskotren
Abenduaren 24ean, 25ean, 
31n eta urtarrilaren 1ean mu-
rriztu egin ohi du zerbitzua 
Euskotrenek. Aldizkari hau 
inprentara bidean zela plaza-
ratzeke zituzten xehetasunak. 
Euskotrenek aurreratu duena 
da, tren zerbitzuak ugarituko 
dituela igandean, Donostiako 
abenduaren 21eko San Tomas 
eguna tarteko. 

Informazio gehiagorako: 
euskotren.eus / 944 333 333.

Lurraldebus
UK09 (Zumaia-Donostia): 
•Abenduaren 24ko eta 31ko 
azken zerbitzua: 20:15ean 
Usurbildik Donostiarantz, 
20:45ean Usurbildik Oriorantz.
•Abenduak 25, urtarrilak 1: 
goizez zerbitzu bakarra 
(11:10ean Usurbildik Donos-
tiarantz eta 12:30etan Usur-
bildik Oriorantz) eta arratsal-
dez, ohiko jaiegunetako zer-
bitzua 18:10etatik aurrera 
Usurbildik Donostiarantz eta 
18:30etatik aurrera Usurbildik 
Oriorantz.

UK49G (Zumaia-Donostia):
•Abenduaren 25ean eta urta-
rrilaren 1ean: 
Usurbildik Donostiarantz: 1:35, 
2:35, 4:35, 5:35.
Usurbildik Oriorantz: 2:25, 
3:25, 5:25, 6:25.

BU02 (Usurbil-ospitaleak):
•Abenduaren 24ko eta 31ko 
azken zerbitzuak: 19:45ean 
Usurbildik ospitalerantz eta 
20:30ean ospitaletik Usurbi-
lerantz.
•Abenduak 25, urtarrilak 1: 
igandeetako ordutegia.

BU10 (Usurbil-Hernani):
•Abenduaren 24ko eta 31ko 
azken zerbitzua: 20:15ean Usur-
bildik Hernanirantz eta 19:55ean 
Hernanitik Usurbilerantz.
•Abenduak 25, urtarrilak 1: 
Usurbildik Hernanirantz 
16:15-21:15 artean eta Her-
nanitik Usurbilerantz 16:55-
21:55 arte, igandeetako ohiko 
zerbitzuak.

Informazio gehiagorako: 
lurraldebus.eus / 900 300 340.

Garraio zerbitzuetako 
deskontuak

Eusko Jaurlaritzak uztailaren 
1ean indarrean jarritako garraio 
zerbitzuetako deskontuen 
neurriari 2026ko ekainera arte 
behintzat eutsiko diotela ja-
kinarazi du.

Bidez bide doako bus-taxi zerbitzua goizez bakarrik izango da martxan 
abenduaren 24an, 31n eta urtarrilaren 5ean. Hiru egun horietan arratsaldez 
ez da zerbitzurik izango.

Egokitzapenak hainbat 
zerbitzuetan
Datozen jaiegunok tarteko, hainbat zerbitzuk ordutegia egokituko dute zenbait egunetan. 

"GARRAIO 
ZERBITZUEN 
DESKONTUAK 
EKAINERA ARTE 
LUZATUKO DIRA"

Abenduak 19 ostirala, 18:00
(Usurbilgo frontoian)

•  Gipuzkoako nagusien 1. Mailan 

buruz buruko final-laurdena:

Santxo (Pagazpe)- Olaizola (Abantzu)

Abenduak 20 larunbata, 16:00
(Anoetako Alkartasuna pilotalekuan)

•  Gipuzkoako Infantil errendi-

mendu mailako finala:

- Murua (Pagazpe)

- Acosta (Kuku)

Pilota partidak

ETXEBIZITZAK
ALOKAIRUAN
25 urteko gazte bat naiz eta inguruko 
enpresa batean lanean nago. Logela 
bat alokatu nahiko nuke. 647594529 

Gela edo apartamentu txiki bat aloka-
tu nahi dut. 24 urte, Isaac. 673607486.

Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Alokatzeko 
etxeren bat baduzu deitu: 68865344. 

Etxebizitza bila dabilen familia gara. 
688 653 441. 

Usurbilen alokairuan hartzeko etxe 
baten bila nabil. 630089127

GARAJEAK
SALMENTA, GARAJEAK
Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Oiardo kiroldegiko harreran lan egi-
teko pertsona bat behar da, astebu-
ruetarako. Interesatuek kurrikuluma 
bidali: jmerrasti@equiponeo.com 

Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK

Berehalako lan bat behar dut. Zain-
tza lanetan tituluduna, interna gisa 
edo orduka lan egiteko prest. Usur-
bilen lan egin eta bizitakoa. 618 814 
363 

Sukaldeko laguntzaile lanetan edo 
pertsona helduak zaintzeko lan bila 
dabilen mutil arduratsu bat naiz. 
688676540 

Orduka eta egunez, adineko pertso-
nak zaintzeko edo garbiketa lanak 
egiteko eskaintzen dut nire burua: 
747 446 091.Pertsonen zaintza edo 
garbiketa lanetan aritzeko prest. Ti-
tulu soziosanitarioa dut. 645 067 560.

Lan bila nabil ume zaintzarako edo 
eskolako lan esfortzurako. Haurren 
aisialdirako hezitzailea naiz eta es-
perientzia handia dut. 688 699 986 

Orduka aritzeko lan bila nabil. Gar-
biketa lanak edo pertsonen zaintza 
aritzeko prestutasuna. 623443766 

Pertsona helduan zaintzeko lan bila 
nabil. Titulazioa dut eta esperientzia 
handia. 618814363 (Marta).

BESTELAKOAK
California Comfortline 4MOTION salgai. 
TDI 2.5, 130 CV. Harremanetarako: 
747 44 84 29.

Bigarren eskuko furgoneta edo kom-
bi baten bila gabiltza. 626419583 

LH6ko ikasle batentzat, euskara erre-
fortzurako irakasle bat behar dugu 
Aginagan. 679 549 862.

Batxilergo 2. maila egingo duen ikas-
le bati matematika eta fisikako klase 
partikularrak emateko norbaiten bila 
gabiltza. 657714355 

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Udala	 	   943 371 951
Atez ateko bulegoa	   900 776 776
Udaltzaingoa	   943 361 112
Egurtzegi	 	   943 300 563
Gizarte Zerbitzuak	   943 377 110
Bake Epaitegia	   943 372 336
Oiardo Kiroldegia	   943 372 498
Sutegi Udal Liburutegia    943 360 692
Potxoenea	 	   943 371 999
Kzgunea	 	   943 023 684
Zumarte Musika Eskola    943 371 594
Etumeta AEK euskaltegia 607 609 379
Emakumeen Etxea            943 377 112

Gure Pakea Egoitza 	   688 836 728
Gure Elkartea Egoitza	  686 554 145
Arrate Zahar Egoitza	  692 898 492
Salbatore Parrokia 	  943 361 239
Korreos - posta zerbitzua 943 362 894
Anbulategia		  943 362 013
Amenabar botika 	  943 376 076
Iturralde botika	  943 363 395
DYA	 	  943 464 622
Gurutze Gorria	  943 272 222
Emergentziak	                112
Genero-indarkeria, arreta             016
Gonzalez Ehorztetxea	  943 362 163

TELEFONO INTERESGARRIAK

HILDAKOAK

Abenduaren 23ra arte, 09:00-
13:00 artean irekiko dute Usur-
bilgo KzGunea. Hona hemen, 
presentzialki eskainiko dituzten 
datozen ikastaroen berri:
• Abenduak 16-19, 09:00-11:00 
"Ikasi online banka modu erraz 
eta seguruan erabiltzen".
• Abenduak 22-23, 09:00-11:00 
"Online izapideak Osakidetza-
rekin".
• Urtarrilak 7-15, 18:00-20:00 
“Smartphoneak eta tabletak. 

Zure Android gailua erabiltzen 
ikasi”.
• Urtarrilak 16, 18:00-20:00 
“Google Translate. Testuak eta 
web orriak itzuli”.
• Urtarrilak 19-30, 16:00-18:00 
“Oinarrizko Interneta. Nabiga-
tzen eta posta elektronikoak 
bidaltzen ikasi”.

Informazio gehiago:
943 023 684
tutor.usurbil@kzgunea.net

2026ko lehen ikastaroak KzGunean

Catalina Martin 
Rodriguez
Abenduaren 11n hil 
zen, 87 urterekin.

Bi aldeek adostua duten hitzar-
menaren baitan, “urte bukae-
rara arte Eskubaloi Eskolan 
parte hartzen duten neska-mu-
tilek (benjamin eta alebin mai-
lakoak: LH3, LH4, LH5 eta LH6), 
Rural Kutxan kontua edukitzea-
gatik edo berria irekitzeagatik 
eskubaloi eskolako inskripzioa 
kostatzen den 50 euroak itzu-
liko dizkie Rural Kutxak, eta 

beraz, kosturik gabe parte har-
tu ahal izango dute. Gaur egun, 
parte-hartzen dutenentzat zein 
apuntatu daitezkeen neska-mu-
til berri guztientzat dago irekia 
promozio hau”, Usurbil K.E.-tik 
jakinarazi dutenez. Horren ha-
rira, antolatu dute larunbate-
rako, abenduaren 20rako tek-
nifikazio saio berezia Oiardo 
kiroldegian.

Lankidetza hitzarmena zabaldu dute 
Usurbil K.E.-k eta Rural Kutxak

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTIRALA 19

USURBIL Udarregi 
ikastolakoen gabonetako 
kantu saioak
09:30 LH-koak ikastolatik.        
10:00 DBHkoak ikastolatik.   
11:45 HHkoak ikastolatik

USURBIL "Gero Bat 
Gaurdanik": Aztarritruk 
ekimenerako bilketa
Abenduaren 20ko Aztarritruk 
bigarren eskuko truke azokarako 
material bilketa.                  
17:30-19:30 Sutegin.

USURBIL "Gero Bat 
Gaurdanik": San Tomas festa
18:30 Askatasuna plazan.

LARUNBATA 20

USURBIL "Gero Bat 
Gaurdanik: Arrobitxulo 
eraikitzen" topaketak
11:00 Mural margoketa. 
12:00-14:00 AztarriTruk.

AGINAGA Gabonetako 
zuhaitzaren eta apaingarrien 
muntaia
17:00 Aginagako Eliza Zaharrean. 

IGANDEA 21

USURBIL "Azur eta Asmar" 
film proiekzioa
Sarrerak: usurbilkultura.eus             
17:00 Sutegin. 

SANTUENEA San Tomas eguna
17:00 Gabonetako eskulanak. 
18:30 Txistorra banaketa.

"Baziren behin Azur, ile-ho-
ridun begi urdinekoa eta gizon 
aberats baten semea, eta As-
mar, begi beltzeko beltzarana 
eta inude baten semea. Anaien 
modura hazi zituzten lurral-
de berde eta loretsu batean. 
Bizitzak modu ankerrean 
banatu zituen ordea. Azurrek 
ezin zituen ahaztu Eguzkiaren 
Herrialdean gertatzen diren 
eta inudeak kontatzen zizkion 
maitagarrien istorioak. Haz-
terakoan, bere ametsen he-

rrialdera, joatea erabakiko 
du. Bertan miragarria bila-
tzeko asmotan den Asmarre-
kin egingo du topo". 

Emanaldirako gonbidapenak 
usurbilkultura.eus platafor-
man eskuratu behar dira.

Abenduak 21, igandea
• 17:00, Sutegin.
• Sarrerak: gonbidapenak, 
doan, usurbilkultura.eus 
plataforman.
• Antolatzailea: Mundualdia.

Igande honetan, 'Azur eta Asmar' filma eskainiko dute 17:00etan Sutegin.

Haurrentzako film 
proiekzioa

Urteko 
azken bisita 
gidatuak

650 Usurbil Bizi he-
rri egitasmoak 2025a 
agurtu aurretik bes-
te bi bisita gidatu 
antolatu ditu eguno-
t a r a k o .  H o n a k o 
hauek:

Abenduak 19, 
ostirala
• 10:00-11:15 Zain-
tzaren Usurbil bisita 
gidatua.

Abenduak 20, 
larunbata
• 11:00-12:30 Salba-
tore Elizaren ondarea 
bisita gidatua.

Informazio gehiago 
eta erreserbak: 
650usurbilbizi.eus

Gabonak 
Aginagan

Gabonetako zuhai-
tzaren eta apainga-
rrien muntaia larun-
bat honetan egingo 
dute Aginaga partean.  
Abenduaren 20an 
larunbata, arratsal-
deko 17:00etan ba-
tuko dira Aginagako 
Eliza Zaharrean.

San Tomas eguna Santuenean 

Usurbilen, astebete lehenago ospatzen da San Tomas 
eguna. Santuenean aldiz, egun seinalatuan. Gorka 
Mendi DJ-ak girotuko du eguna. "Santuenea Kultur 
Elkarteko bazkideen artean otarra eta elkarteko haurren 
artean txerritxoaren zozketa egingo da". 17:00etan 
Gabonetako eskulanak eta 18:30ean txistorra banaketa.

22 NOAUA 2025-12-19

INGO AL DEU?

